
Ɖeviwo ƒe Biblia
he

Esi Mawu wɔ 
nu sia nu



Eŋlɔla: Edward Hughes

Nutala: Byron Unger; Lazarus
Alastair Paterson

Ame si trɔ asi le eŋu: Bob Davies; Tammy S.

Egɔmeɖela: Dekorn Hope

Agbalẽa tala: Bible for Children
www.M1914.org

©2020 Bible for Children, Inc.
Mɔɖeɖe: Mɔɖeɖe li be nàgbugbɔ agbalẽ sia ata ke menye be nàdzrae o.



Ame kae wɔ mí? Biblia, si nye Mawu ƒe nya la gblɔ ale si 
amewo va dzɔe la na mí. Le gbe aɖe gbe ʋĩ ke la, Mawu 
wɔ ame gbãtɔ eye wòna ŋkɔe be Adam. Mawu wɔ Adam 

tso anyi si le anyigba me la me. Esi Mawu gbɔ ɖe 
Adam me la, agbe ɖo eme. Ekpɔe be yele abɔ 

nyui aɖe si woɖe ŋkɔ na 
be Eden-bɔ la me. 



Hafi Mawu nawɔ Adam la, ewɔ xexe nyui si yɔ fũu kple 
nu nyuiwo la gbã. Egawɔ anyigba kokpowo kple anyigba 
sɔsɔewo, seƒoƒo ʋeʋĩwo kple ati kɔkɔwo, xevi nyakpɔwo 
kple anyihawo kple boso mligowo kpakple abɔbɔ 
dadewo. Le nyateƒe me la, 

Mawu wɔ nu sia nu si dze 
la – nu sia nu. 



Le gɔmedzedzea me ke, hafi 
Mawu nawɔ nane la, naneke 
menɔ anyi kpe ɖe Mawu ŋu o. 
Ame aɖeke, teƒe aɖeke alo 
naneke menɔ anyi o. 
Naneke o.  Kekeli kple 
viviti aɖeke o.  Dzi 
kple anyi menɔ anyi o. 
Egbe kple etsɔ menɔ 
anyi o. Mawu ɖeka si 
si gɔmedzedze mele o 
la koe nɔ anyi.  Tete 
Mawu wɔ nuwo!



Le gɔmedzedzea me la, Mawu wɔ 
dziƒowo kple anyigba.



Ke anyigba la le nyama, 
nɔnɔme aɖeke mele esi o. 
Viviti hã do ɖe tɔsisiwo 
dzi. Tete Mawu 
gblɔ be, 
“Kekeli 
nedo.” 



Enumake kekeli do. Mawu yɔ kekeli la be Ŋkeke eye 
wòyɔ viviti la be Zã. Ale zã do eye ŋu ke; 

esiae nye ŋkeke gbãtɔ.



Le ŋkeke evea gbe la, Mawu he tɔsisiwo, atsiaƒu kple 
amuwo va ƒo ƒu ɖe teƒe ɖeka. Le ŋkeke etɔã gbe la, 
Mawu gblɔ be, “ƒuƒuiƒe nedze.” Ale wòva eme nenema. 



Mawu gaɖe gbe be gbewo, seƒoƒowo, aŋɔkawo kple 
atiwo nedo, eye wodo.  Zã do eye ŋu ke; 

esia nye ŋkeke etɔl̃ia. 



Tete Mawu wɔ ɣe, ɣleti kple 
ɣletivi siwo ame aɖeke mate ŋu 
axlẽ o la. Ale zã do eye ŋu ke; 
esiae nye ŋkeke enelia.



Ƒumelãwo kple tɔmelawo 
kpakple xewoe nye nu siwo 
Mawu gawɔ emegbe. Le 
ŋkeke atɔã gbe la, ewɔ 
ƒaƒã gãwo kple bɔbi viwo, 
golo afɔlegbewo kple xevi 
sue siwo dzia ha viviwo 
kple dzidzɔ la. Mawu wɔ 
tɔmelã ƒomevi ɖe sia ɖe de 
tɔsisi siwo katã le anyigba 
dzi la me. Egawɔ xeviwo hã
bena woanɔ anyigba, dziƒo 
kple dziŋgɔli me. Ale zã
do eye ŋu ke; esiae 
nye ŋkeke atɔl̃ia.



Le esiawo megbe la, Mawu gaƒo nu ake. Egblɔ be, “Nu 
gbagbewo nedzɔ tso anyigba la me ...” Ale lã ƒomevi ɖe 
sia ɖe kple nudzodzoe kpakple nutata ɖe sia ɖe ƒomevi 
dzɔ. Atiglinyi gã genyegenyewo kple alegeli kukluiwo va 
dzɔ. Kese dzeayewo kple lo ŋɔbaŋɔbawo hã va dzɔ. Ŋɔvi 
ŋɔnɔŋɔnɔwo kple kadzidɔẽ mokplalawo kpe ɖe wo ŋu. 
Eye, sɔveda velegbewo kple dadi minyɛminyɛwo hã va 
dzɔ. Mawu wɔ lã ɖe sia ɖe gbe ma gbe. 

Ale zã do eye ŋu ke; esiae nye ŋkeke adelia.



Mawu gawɔ nu bubu aɖe le ŋkeke adea gbe – nu tɔxɛ 
aɖe. Mawu wɔ nu sia nu na amegbetɔ azɔ. Nuɖuɖu bɔ 
ɖe anyigba la dzi nɛ eye lãwo hã li bena woasubɔe. Tete 

Mawu gblɔ be, “Mina míawɔ ame
ɖe míaƒe nɔnɔme nu ne wòakpɔ
ŋusẽ ɖe nu siwo katã le anyigba

dzi la dzi.”  ALE MAWU WƆ
AME ƉE EƑE NƆNƆME

NU; EƑE NƆNƆME
NUE WÒWƆE ƉO ...



Mawu gblɔ na 
Adam bena, “Ɖu 
nu sia nu si le abɔa 
me la faa. Gake 
mègaɖu ati si nana 
wonyaa nyui kple 
vɔ̃ la o. Ne èɖu ati 
ma la, aku godoo.”



Eye Mawu gblɔ be, “Menyo be ame la natsi akogo o. 
Mawɔ kpeɖeŋutɔ nɛ.”  Mawu kplɔ xeviwo kple lãwo 

katã va Adam gbɔe eye Adam na ŋkɔ wo
katã. Nunyala gã aɖee Adam anya nye

eya tae wòte ŋu na ŋkɔ xeviwo kple
lãwo ɖo.  Ke le xewo kple lãwo

katã dome la, ɖeke meli si anye
kpeɖeŋutɔ si dze la na Adam o. 



Tete Mawu na Adam 
dɔ alɔ̃ yi eme ʋĩi. Eɖe 
eƒe agbaƒuti ɖeka eye 
wòtsɔe me nyɔnue. 
Nyɔnu si Mawu me la 
sɔ tututu be wòanye 
Adam ƒe kpeɖeŋutɔ.



Mawu wɔ nu sia nu le ŋkeke ade ko me. 
Ale Mawu yra ŋkeke adrelia eye wòna 
wòzu dzudzɔgbe nɛ. Le Eden-bɔ me la, 
Adam kple Xawa wonɔ dzidzɔkpɔkpɔ gã
aɖe me henɔa to ɖom Mawu. Mawu nye 
Aƒetɔ, dzikpɔla kple xɔlɔ̃ na wo.



Esi Mawu wɔ nu sia nu

Woakpɔ ŋutinya sia tso Mawu ƒe nya la, 
Biblia me,

le

Mose I 1-2

“Wò nya la klẽ ɖe menye.” 
Psalmowo 119:130



Nuwuwu



Biblia ŋutinya sia ƒo nu na mí tso míaƒe 
nukunu Mawu si wɔ mí eye wòdi be nànya ye la ŋu.

Mawu nya be míewɔ nu gbegblẽ siwo nye nu vɔw̃o la. Nu vɔ̃ ƒe 
tohehee nye ku. Gake Mawu lɔ̃ wò ale gbegbe be wòdɔ via akogo, 
Yesu, bena wòaku ɖe atitsoga ŋu eye woahe to nɛ ɖe wò nu vɔw̃o 

ta.  Ale Yesu va anyigba sia dzi eye wògatrɔ yi dziƒo! Ne èxɔ Yesu 
dzi se la, ekema biae be wòatsɔ wò nu vɔw̃o ake wò. Awɔe na wò!  
Ava nɔ mewò fifi laa eye wò hã ànɔ anyi kpli tso mavɔmavɔ me. 

Ne èxɔe se be esiae nye 
nyateƒea la, ekema gblɔ nya siawo na Mawu:

Yesu, mexɔe se be Mawue nènye, eye nèva trɔ zu amegbetɔ be 
yeaku ɖe nye nu vɔw̃o ta. Azɔ la Ègale agbe. Meɖe kuku ge ɖe 

menye eye nàtsɔ nye nu vɔw̃o akem, ale be agbe yeye nasu asinye 
eye mava nɔ gbɔwò gbe ɖeka tso mavɔ yi mavɔ me. Kpe ɖe ŋunye 

be maɖo to Wò eye manɔ agbe na wò abe viwò ene. Amen.

Xlẽ Biblia eye nàdo gbe ɖa na Mawu gbe sia gbe! Yohanes 3: 16

